
Тақризи 
ба автореферата диссертатсияи номзадии Амирқулов Нуриддин Амирқулович 
дар мавзуи «Вижагиҳои ғазали Симини Беҳбаҳонӣ» барон дарёфти дараҷаи 
илмии номзади илми филология аз рӯйи ихтисоси 10.01.03 - Адабиёти 
кишварҳои хориҷии Аврупо, Осиё, Африқо, сокинони бумии Амрико ва 
Австралия (адабиёти форсй). - Душанбе, 2023.

Таҳқиқи адабиёти форсй дар ҳамаи мароҳили таърихй дорой вежагиҳои 
хос буда, дар даврони истиқлоли давлатй вусъати тоза ёфт. Дар замони 
истиқлол ашъори як зумра адибони муосири Эрон ба табъ расид ва 
таҳқиқҳои мухталифи илмй дар самти адабиётшиносй рӯйи кор омаданд. Бо 
дарназардошти ҳамаи таҳқиқоти адабй дар тули асрҳо наметавон иддао 
дошт, ки паҳлуҳои мухталифи масоили адабй мавриди баррасии амиқи илмй 
қарор гирифтаанд. Ҳанӯз ҳам дар адабиёти пурғановати форсии тоҷикй 
адибони барҷастае ҳастанд, ки осору афкори адабии онҳо пажӯҳиши амиқи 
илмиро тақозо мекунад. Аз ҷумла ғазалиёти Симини Беҳбаҳонй - яке аз 
шоирони маъруфу муосири Эрон, таҳқиқоти ҳамаҷонибаи илмиро тақозо 
менамояд, ки пажӯҳиши ин туна мавзуот аз ҷониби муҳаққиқони тоҷик 
барои равобити ҳасанаи адабии Тоҷикистон ва Эрон низ ҳоизи 
аҳаммиятанд.

Мавзуи таҳқиқии мавриди назар аз зумраи мавзуъҳо ва масоили 
пажуҳишиест, ки ба самти адабиётшиносй ва шиносномаи ихтисоси илмии 
10.01.03 - Адабиёти кишварҳои хориҷии Аврупо, Осиё, Африқо, сокинони 
бумии Амрико ва Австралия (адабиёти форсй) комилан мувофиқат 
менамояд.

Аҳаммияти мавзуи диссертатсияи номзадии Амирқулов Нуриддин 
Амирқулович дар он зоҳир мешавад, ки то кунун оид ба вижагиҳои ғазали 
Симини Беҳбаҳонй дар адабиётшиносии тоҷик пажуҳиши ҷудогонаи илмй 
дар шакли диссертатсия анҷом наёфта буд. Дар ин асос, мавзуи 
диссертатсияи номзадии довталаби дараҷаи илмиро метавон мубрам арзёбй 
намуд. Довталаби дараҷаи илмй барҳақ қайд намуааст, ки «ашъори Симини 
Беҳбаҳонй бо салосату балоғати баландпояи худ таваҷҷуҳи донишмандону 
таҳқиқгарони дохилу хориҷи Эронро ба худ ҷалб намудааст» (автореферат, 
с. 3).

Агарчи то ба имруз руйи паҳлуҳои гуногуни ашъори Симини 
Беҳбаҳонй таҳқиқоти зиёд дар илми адабиётшиносии Эрону Тоҷикистон ва 
шарқшиносии рус мавҷуд аст, таваҷҷуҳи Амирқулов Нуриддин 
Амирқуловичро омӯзишу таҳқиқи мавзуи муҳимму зарурй - вижагиҳои 
ғазали шоир ба худ ҷалб намуда, довталаби дараҷаи илмй бо роҳнамой ва 
роҳбарии доктори илми филология, Хоҷамуродов Олимҷон Ҳамроевич 
кори илмй-таҳқиқии хубе анҷом додааст.

Навгонии илмии диссертатсия дар он зоҳир меёбад, ки бори нахуст дар 
илми адабиётшиносии тоҷик паҳлуҳои гуногуни навпардозиҳои Симини 
Беҳбаҳонӣ, ҷанбаҳои тасвирй, корбурди авзони шеърй ва қофияҳо дар 

ғазали ӯ мавриди пажуҳиш қарор гирифтааст. То ба имрӯз дар Тоҷикистон 
масъалаи мазкур мавриди пажуҳиши илмӣ қарор надошт.

Эътимоднокии натиҷаҳои таҳқиқ бо он собит мешаванд, ки дар таҳқиқи 
диссертатсионӣ аз консепсияҳои илмӣ ва назарии адабиётшиносони 
ватанию хориҷӣ истифода шудаанд. Дар маҷмуъ, дараҷаи эътимоднокии 
натиҷаҳои таҳқиқ аз дақиқияти маълумот, мутобиқат намудани ҳаҷми 
маводи таҳқиқ, коркарди натиҷаҳои таҳқиқ, ҳаҷми интишорот ва интихоби 
дурусти методҳои таҳқиқ бармеояд. Хулоса ва тавсияҳо дар асоси таҳлили 
илмии натиҷаҳои таҳқиқи назарӣ пешниҳод гардида, дурнамои мавзуи 
таҳқиқӣ муайян шудааст.

Аҳаммияти назарии таҳқиқ дар он зоҳир мешавад, ки маводи 
диссертатсия, натиҷаҳои таҳқиқи илмӣ ва равиши таҳқиқии муаллиф дар 
омӯхтани масъалаҳои ҳамгун дар таърихи адабиёти классикии форсии 
тоҷикй ва коргоҳи эҷодии адибони дигар ба адабиётшиносон, унвонҷӯён, 
донишҷӯён ва дигар алоқамандони адабиёт ҳамчун маводи назарии илмӣ 
ёрӣ расонида метавонад.

Довталаби дараҷаи илмй дойр ба мавзуи диссертатсия 8 мақолаи илмӣ 
ба нашр расонидааст, ки аз ин номгӯй 3 мақола дар маҷаллаҳои 
тақризшавандаи Комиссияи олии аттестатсионии назди Президента 
Ҷумҳурии Тоҷикистон ба чоп расидаанд. Маводи интишоргардида нуктаҳои 
асосӣ, натиҷаҳо ва мазмуни диссертатсияро инъикос намуда, саҳми шахсии 
муаллифро собит менамоянд.

Диссертатсияи Амирқулов Нуриддин Амирқулович аз муқаддима, се 
боб, хулоса, тавсияҳо оид ба истифодаи амалии натиҷаҳои таҳқиқ, рӯйхати 
адабиёт ва нашри таълифоти илмӣ дар мавзуи диссертатсия иборат буда, 
вобаста ба фарогирии мавзуъ дар навбати худ ҳар боб ба фаслҳо ҷудо карда 
шудааст. Дар ҳар кадоме аз бахшҳои диссертатсия шеваи хуби таҳқиқ, саҳеҳ 
нишон додани маъхазҳо, муҳокимаю баҳси пурсуди илмӣ ва натиҷагириҳои 
ҷолиби диққат ба назар мерасанд.

Дар диссертатсия мақсаду вазифаҳои мушаххас пайгирӣ шуда, 
нуктаҳои асосие ба ҳимоя пешниҳод гардидаанд, ки воқеан, дар илми 
адабиётшиносии тоҷик ва дар самти шинохту таҳқиқи осори Симини 
Беҳбаҳонӣ аҳаммияти вижаи илмӣ доранд.

Хулосаи диссертатсияи Амирқулов Нуриддин Амирқулович фарогири 
асоситарин ва муҳимтарин бардоштҳои илмии муаллиф буда, дар 25 банд 
фароҳам омадаанд.

Дар баробари дастовардҳои илмӣ ва муҳокимаю натиҷагириҳои 
ҷолиби таваҷҷуҳ дар диссертатсия баъзе норасоиҳо ба мушоҳида расиданд, 
ки бо нияти пешрафти корҳои таҳқии минбаъдаи муаллиф, зикри онҳоро 
зарур меҳисобем:

1. Бо дарназардошти маъруфияти Симини Беҳбаҳонӣ ва рӯйи кор 
омадани таҳқиқоти зиёд доир ба ашъори ӯ бахши “дараҷаи таҳқиқ”-и 
диссетатсияи Амирқулов Нуриддин Амирқулович пурра нест.

2. Дар ду боби аввали диссертатсия ягон байти шоҳид истифода 
нашудааст.

3. Диссертатсия аз ғалатҳои имлои ва услуби ори нест (автореферат с. 6, 
7, 9, 13, 15, 17,21)

4. Хулосаи диссертатсия аз бобҳои баъдй сурат гирифта, дар охир 
хулосаҳои фаслҳои аввали таҳқиқот оварда шудааст. Дар ин маврид низ 
бояд низоми хулосаҳо мавҷуд бошад.

Ба таври умум, эродҳои зикршуда ислоҳпазир буда, ҳангоми таҳия ва 
нашри монография ба назар гирифтани онҳо ба арзиш ва аҳаммияти илмию 
амалии кори таҳқиқии Амирқулов Нуриддин Амирқулович ҳусни аз ин ҳам 
бештар зам менамоянд.

Хулоса, диссертатсияи номзадии Амирқулов Н.А. дар мавзуи 
«Вижагиҳои ғазали Симини Беҳбаҳонӣ» ба талаботи бандҳои 31-35-и 
Тартиби до дани дараҷаҳои илмӣ, ки бо қарори Ҳукумати Ҷумҳурии 
Тоҷикистон аз 30 июни соли 2021, таҳти № 267 (тағйирот бо қарори 
Ҳукумати ҶТ аз 26.06.2023, № 295) тасдиқ шудааст, ҷавобгӯ буда, муаллифи 
он ба дарёфти дараҷаи илмии номзади илми филология аз рӯйи ихтисоси 
10.01.03 - Адабиёти кишварҳои хориҷии Аврупо, Осиё, Африқо, сокинони 
бумии Амрико ва Австралия (адабиёти форсӣ) сазовор мебошад.

Муқарриз:
номзади илми филология, дотсенти 
кафедраи забони тоҷикӣ ва ҳуҷҷатнигории 
Академияи идоракунии давлатии
назди Президента Ҷумҳурии Тоҷикистон 

12 январи соли 2024

Шарипов 
Шариф Раҳмонович

Суроға: 734003, Ҷумҳурии Тоҷикистон, 
шаҳри Душанбе, ноҳияи Исмоили Сомонӣ, 
кӯчаи Саид Носир, 33
Тел.: (+992) 92 757 32 28:
E-mail: ssssharif@mail.ru

Имзои Ш.Р.Шариповро тасдиқ мекуна^ 

РАеСАТИ КАД^ҲО,

Хдмидов 
оҳрух БозоровичГ. -.А

сардори раёсати кадрҳо ва корҳои 
Академияи идоракунии давлатии 
назди Президенти Ҷумҳурии Тоҷ^а/стЖТЛ А

Суроға: 734003, Ҷумҳурии Тоҷикис 
шаҳри Душанбе, ноҳияи Исмоили Сомой 
кӯчаи Саид Носир, 33
Телефон: (+992-37) 224-17-86; факс: 224-17-87.
E-mail: info@apa.tj
12 январи соли 2024

